
(Refrain) 
C’èst d’mwin li djoû di m’ mariadje, 

Aprèstez, aprèstez tos vos bouquèts. 
Nos lès mètrans au cwârsadje 

Dès bauchèles di nosse banquèt. 
Mins c’èst l’ mène li pus djolîye 

Ossi vraîmint dji m’ rafîye 
Di lî doner li bouquèt. 

Elle aurè li bia bouquèt. 
 
1 

Ç’a stî one saqwè d’ drole 
L’ôte fîye dj’aveûve one crole 

Tot-aspouyî 
Dj’aleûve sokî 

L’amoûr vint m’ rèwèyî. 
 

2 
C’èsteûve mi p’tite Marîye 
Come èlle èsteûve djolîye 

Qué-n-embaras 
Ç’a stî ç’ djoû là 

Qui dj’a siné l’ contrat. 
 

3 
Adiè totes mès folîyes 

Dj’intère dins l’ confrérîye 
C’è-st-à l’auté 

Qui dj’ va djurer 
Amoûr, fidélitè. 

 
4 

C’èst d’mwin qu’ dji m’ boute à pièce 
Adiè tote mi djon.nèsse 

Po comincî 
Dji m’ va satchî 

A l’ cwade à tot spiyî. 


